
Efni:   Drög að reglugerð um mengaðan jarðveg – samráðsgátt mál S-50/2018 

 

Samorka tekur undir mikilvægi þess að settar verði reglugerð um mengaðan jarðveg og 

nauðsynlega skráningu og eftir atvikum viðbrögð við mengun. Mikilvægt er að umgjörðin um 

verkefnið verði eins einföld og kostur er og ekki íþynjandi eða kostnaðarsöm fyrir fyrirtækin í 

landinu. 

Í 2. gr. reglugerðarinnar ef fjallað um gildissvið hennar og segir þar að hún gildi um „viðbrögð og 

ráðstafanir vegna jarðvegsmengunar af völdum hvers kyns atvinnustarfsemi hér á landi og um 

meðhöndlun á menguðum jarðvegi.“  Þá segir í 3. gr. reglugerðarinnar að mengunarvaldur sé 

„hver sá rekstraraðili í einka- eða opinberum rekstri sem valdið hefur mengun jarðvegs með 

athöfnum sínum eða athafnaleysi.“   

Af þessum ákvæðum verður væntanlega dregin sú ályktun að mengun af völdum einstaklinga sem 

ekki eru í beinum atvinnurekstri falli ekki undir ákvæði reglugerðarinnar. Við lestur einstakra 

greina reglugerðarinnar virðist þetta þó ekki vera alveg ljóst og á t.d. tæplega við um ákvæðin um 

tilkynningarskyldu svo dæmi sé tekið.  Í greinargerð með reglugerðardrögunum eru þó tekin af 

tvímæli um þetta, en spurning hvort þetta á að taka fram berum orðum í reglugerðartextanum. 

Orku- og veitufyrirtækin á hafa á undanförnum árum unnið mikið í bættri umhverfisvitun innan 

sinna raða og mörg dæmi um mjög vandaða og góða vinnu í þeim efnum.  Þar er m.a. lögð áhersla 

á áhættugreiningu og margskonar forvarnir.   

Þá er ljóst að veitufyrirtækin hafa mikla hagmuni af því að komið sé í veg fyrir mengun og eftir 

atvikum að þegar í stað sé brugðist við mengun. Á þetta ekki síst við um vatnsverndarsvæði 

vatnsveitna sem eru víða mjög víðfem og viðkvæm.  Með þetta í huga hafa komið fram áhyggjur 

af því að mjög strangar reglur um ábyrgð á mengun og kostnaði vegna viðbragða, geti haft þá 

áhættu í för með sér að ekki verði tilkynnt um mengun einkum fjarri mannabyggð og þá t.d. á 

vatnsverndarsvæðum.  

Hér kunna frjálsar ábyrgðartryggingar fyrirtækja mögulega að bægja þessum áhyggjum frá enda 

taki skilmálar þeirra ábyrgð á slíku tjóni. Þá má einnig vera að skyldurtryggingar einstakra 

ökutækja taki á þessum þætti.  Þetta kann að vera ástæða til að rýna nánar. 

Loks kunna leiðbeiningar Umhverfisstofnunar einnig að skipta máli um það með hvaða hætti 

einstök tilvik eru metin og þar með viðbrögðin við þeim.  

Rétt er að taka fram að með þessum hugleiðingum eru orku- og veitufyrirtækin ekki á neinn hátt 

að skorast undan ábyrgð á sinni starfsemi þvert á móti.  Hér er fyrst og fremst verið að benda á 

hagsmuni vatnsverndarsvæðanna og að regluverkið ýti ekki undir að mengun innan þeirra verði 

falin. Fullyrða má að langtíma tjón vegna ótilkynntrar mengunar innan vatnsverndarsvæða kann 

að verða margfalt meira, vegna ónýtanlegra vatnsbóla, heldur en kostnaður við hreinsun á 

upphaflegri mengun. 

Tekið skal fram að ekki er augljóst hvort og með hvaða hætti er hægt að taka þessa hagsmuni 

vatnsverndarsvæða inn í reglugerðartextann. Engu að síður vildum við vekja athygli á þessum 

þætti málsins. 

 

Að öðru leyti vísar SAMORKA til umsagna einstakra aðildarfyrirtækja. 

 

Virðingarfyllst, 

 

Páll Erland, 

framkvæmdastjóri 

 

 

      

 

 


